
Qëllimet e lëndës: Lënda synon t’i njoh studentët me konceptet, qasjet dhe debatet mbi studimet e kulturës materiale si zhanër interdisiplinar në fushën e  antropologjisë. Lënda do të orientojë leximin dhe diskutimin e studimeve përkatëse në fushën e antropologjisë duke nisur nga disa pikëpamje filozofike të ndërliqësive dhe marrëdhënieve mes materiales e shpirtërores dhe subjektit e objektit. Përmes leximeve të shkollës së kulturës materiale dhe përmes diskutimit, kritikës e ndeshrashje me argumentet e prezentuara nga paradigmat e këtij zhanri interdisiplinar, studentët do të orientohen ta analizojnë ritmin e sjelljes dhe përvojës njerëzore në kontekst të kulturës materiale apo “sendeve”, të së kaluarës së largët dhe të tashmes. 
Rezultatet e pritura: Pas përfundimit të kësaj lënde studentët do të jenë në gjendje të analizojnë dhe kuptojnë koncepte, debate e tema kyçe për kulturën materiale dhe konsumin. Ata do të jenë në gjendje të analizojnë aspekte të caktuara të kulturës materiale në kontekst të njohjes së raporteve mes njeriut dhe kulturës materiale përreth tij.  
Metodologjia e mësimdhënies: Këtu përfshihen ligjërata tematike, seminaret, vizita të studentëve në terren dhe debate. 
Literatura kryesore: Nuk ekziston ndonjë doracak i caktuar për këtë lëndë. Sidoqoftë, ekzistojnë shkrime relevante për lexim, kryesisht në gjuhën angleze.  
Disa këshilla në lexim: Studentët duhet të fillojnë sa më herët që munden dhe vazhdojnë me të njëjtin ritëm. Literatura është bazike por nëse nuk fillohet me kohë ajo mblidhet dhe bëhet e rëndë. Është esenciale që materiali të lexohet paraprakisht pasi që pas secilës ligjëratë do të ketë diskutime. Sa më shumë koncepte, argumente, teori, ide e njohuri të përgjithshme që studenti të dijë para se të vijë në ligjëratë e seminar/ushtrime, aq më shumë studentët do të kenë mundësi të diskutojnë rreth tyre dhe të përfitojnë nga seminari/ushtrimet. Në të kundërtën, nëse nuk dihet sa çka po flitet në klasë zhgënjehet edhe mësimdhënësi edhe studenti. Gjatë leximit rekomandohet të shënohen terme, koncepte, argumente që nuk kuptohet për të cilat do të gjindet kohë të sillen në diskutim gjatë ushtrimeve. Studentët mund të konsultohen me ligjëruesin në klasë, gjatë konsultave të paracaktuara dhe përmes emailit zyrtar. 
Aktivitetet edukative: Kjo lëndë do t’i ketë nga 2 orë ligjërata në javë dhe nga 2 orë seminare/ushtrime. Ligjëratat do të shtjellojnë temat e gjera dhe të piketuara si esenciale në disiplinën e studimeve të kulturës materiale ndërsa seminaret do të shtjellojnë aspekte të veçanta, pyetje, debate, etj. Ligjëruesi do të mundohet të  diskutojë drejtëpërdrejtë me secilin student kur ata kanë nevojë në kohë të caktuara. Studentët duhet t’i ndjekim të gjitha ligjëratat dhe seminaret në mënyrë që të arrijnë të kuptojnë fokusin e lëndës në tërësi. 
Plani i hollësishëm i mësimit:
	Java e parë

	Hyrje në lëndë
Gjatë orës së parë studentët do të njihen me kursin e lëndës, respektivisht silabusin.   

	Literatura kryesore
	Udhërrëfyesi i lëndës[footnoteRef:1] [1:  Gjatë kursit të lëndës studentëve do t’iu jepen edhe tekste të tjera relevante për tema specifike dhe hulumtime për ese. ] 

Chris Gosden, Anthropology & Archaeology: a changing relationship, Routledge, London, 1999
Christopher Tilley (red), Handbook of Material Culture, Routledge, London, 2006
Victor Buchli (red), The Material Culture Reader, Berg, Oxford, 2002
Daniel Miller (red), Material cultures: why some things matter, UCL Press, London, 1998
Dan Hick & Mary C. Beaudry (red). The Oxford Handbook of Material Culture Studies, 2010, Oxford University Press, Oxford, 2010
Drita Statovci, Kërkime etnografike, Rilindja Prishtinë, 1988
Fejaz Drançolli, Trashëgimia monumentale në Kosovë, Prishtinë, 2011
Emin Riza& Nijazi Haliti, Banesa qytetare kosovare: shekulli XII-XIX, ASHAK, 2006
Arsim Canolli, Flija: vrojtim etnografik, ASA, 2018
Arsim Canolli, Premisa antropologjike, Cuneus, 2016

	Java e dytë




	Hyrje në antropologji të kulturës materiale: A është bota një artifakt i madh?
(Ligjëratë – 2 orë)
Gjatë kësaj ligjërate do të jipet një pamje e historisë së disiplinës. Çfarë do të thotë termi “kulturë materiale”? A mund të kemi një teori të kulturës materiale? A mund të kemi teori të objekteve? Si shihet materialja në raport me shpirtëroren? A konsumohet kultura materiale dhe si konsumohet ajo? 
Këto janë disa nga pyetjet nistore në kuadër të ftesës në studime të kulturës materiale dhe konsumit. Studentët do të njihen me një hartë konceptuale të studimit të kulturës materiale. 
(Ushtrime – 2 orë)
Gjatë ushtrimeve studentët do të kenë mundësi të analizojnë disa nga tekstet bazike dhe të orientohen te autorët kryesorë të studimit të kulturës materiale. 

	Literatura specifike
	Chris Gosden, Anthropology & Archaeology: a changing relationship, Routledge, London, 1999

	Java e tretë



	Njeriu dhe sendet: subjekti dhe objekti
(Ligjëratë - 2 orë)
Studimi i kulturës materiale konceptohet mbi dualizmin  subjekt-objekt. Gjatë kësaj ligjërate studentët do të njihen me këto baza të studimit të kulturës materiale të analizuara në kontest të studimeve antropologjike. 
 (Ushtrime - 2 orë)
Diskutime dhe analiza nga literatura kryesore

	Literatura specifike
	Christopher Tilley (red), Handbook of Material Culture, Routledge, London, 2006

	Java e katërt





	Njeriu dhe sendet: mjeti i punës 
(Ligjëratë – 2 orë)
Ligjërata synon t’i njoh studentët me mendimet mbi krijimin dhe përdorimin e mjeteve të punës në kuadër të konceptit “homo faber”. Ligjërata mëton të  sjell në pah disa nga debatet mbi “njeriun që krijon sende” dhe “sendet që krijojnë njeriun” dhe raportine  përgjithshëm mes njeriut dhe technologjisë.  
(Ushtrime – 2 orë)
Diskutime dhe analiza nga literatura kryesore

	Literatura specifike
	Chris Gosden, Prehistory: a very short introduction, Oxford University Press, Oxford, 2013 [Kapitulli 3: Human skills and experiences]
Judy Attfield, Wild Things:the Material Culture of Everyday Life, Berg, Oxford, 2000 [pjesa 1:  “Things”]

	Java  e pestë
	 Njeriu dhe sendet: kultura e shtëpisë  
 (Ligjëratë – 2 orë)

Gjatë kësaj ligjërate studentët do të njihen me shtëpinë si materialitet në rritën, lidhjen dhe marrëdhëniet emocionale dhe identitare të individit dhe familjes. 
 (Ushtrime – 2 orë)
Diskutime dhe analiza nga literatura kryesore

	Literatura specifike
	Daniel Miller (red), Home Possessions: Material Culture behind Closed Doors, Berg, Oxford, 2001

	Java e gjashtë
	 Vendet dhe sendet

(Ligjëratë - 2 orë)

Koncepti i peisazhit është më i gjerë se sa pamja e një vendi. Në këtë ligjëratë do të ofrohet një hyrje në studimet mbi peisazhin si vend, peshën e peisazhit në marrëdhëniet kulturore.  
 (Ushtrime – 2 orë)
Diskutime dhe analiza nga literatura kryesore

	Literatura specifike
	Pamela J. Stewart & Andrew Strathern (red) Landscape, Memory and History: anthropological perspectives, Pluto Press, London, 2003


	Java e shtatë
	Kultura materiale dhe kultura vizuele
(Ligjërata – 2 orë)
Si ta trajtojmë kulturën vizuele? Si sfodn ku projeksionojmë andrrat, imagjinatën, dijen e praktikën të cilat janë shpikur diku tjetërm apo duhet ta shohim vizuelen si mënyrë komunikimi përtej reprezentimit? Ligjërata do të fokusohet në orientimin e debatit të gjerë në antropologji të kulturës vizuele të medieve. 
(Ushtrime – 2 orë)
Diskutime dhe analiza nga literatura kryesore

	Literatura specifike
	Christopher Pinney, Photography and Anthropology, Reaktion London, 2011

	Java e tetë
	Përsëritje 
(2 orë) 
Test 1
(2 orë)

	Java e nëntë
	Sendet si dhuratë dhe biografia e sendeve
(Ligjëratë – 2 orë)
Ligjërata nxjerr në pah biografinë e sendeve dhe biografinë e njerzëve dhe marrëdhëniet që krijohen me njerzëve dhe sendeve. 
(Ushtrime – 2 orë)
Diskutime dhe analiza nga literatura kryesore

	Literatura specifike
	Marsel Mauss, The Gift, Routledge, London, 2010
Chris Gosden; Yvonne Marshall, ‘The Cultural Biography of Objects’, in World Archaeology, Vol. 31 nr. 2, f. 169-178

	Java e dhjetë
	Semiotika e kulturës materiale
(Ligjëratë - 2 orë)
Gjatë kësaj ligjërate studentët do të njihen me studimet semitioke dhe raportin e tyre me kulturën materiale. A mund të studiohet mali apo sheshi sikurse studiohet gjuha? 
(Ushtrime – 2 orë)
Shembuj dhe analiza

	Literatura specifike
	Mary Douglas, Implicit Meanings:Essays in Anthropology, Routledge, London,1999, ( “Deciphering a meal” f. 249-275] 
Webb Keane, ‘Semiotics and the social analysis of material things’, në Language & Communication 23, fq. 409-425, 2003 

	Java e njëmbëdhjetë 
	 Fenomenologjia e kulturës materiale
(Ligjëratë – 2 orë)
Fenomenologjia është traditë filozofike e cila ka dalë n’pah kryesisht gjatë shekullit XX. Fenomenologjia synon ta përshkruaj dhe kuptojë botën ashtu si shfaqet para nesh dhe si njeriu e përjeton atë. Gjatë kësaj ligjërate sutdentët do të njihen me studimet fenomenologjike të kulturës materiale dhe konsumit në kuadër të studime të gjera antropologjike. 
(Ushtrime – 2 orë)
Diskutime dhe analiza nga literatura kryesore

	Literatura specifike
	Chris Tilley, Phenomenology of landscape: places, paths and monuments, Berg, Oxford, 1994
Chris Tilley, “The Sensory Dimensions of Gardening” në Senses & Society, Volume 1, Issue 1, fq. 311 - 330

	Java e dymbëdhjetë
	Jeta sociale e sendeve dhe konsumi
(Ligjëratë – 2 orë)
Në dekadat e fundit në studimet antropologjike, jeta sociale e sendeve ka filluar të zëvendësojë idenë e përdorimit social të sendeve. Tani sendet nuk janë pasive por kanë filluar të bëhen “aktive” në jetën sociale njerëzore. Kjo ligjëratë synon të sjell në dikustim këto debate dhe të orientojë studentët drejt paradigmave të ndryshme në qasjen ndaj sendeve dhe ritmit të jetës së përditshme në kontekst të konsumit të sendeve.  
(Ushtrime – 2 orë)
Diskutime dhe analiza nga literatura kryesore

	Literatura specifike
	Arjun Appaduria, Social life of things: Commodities in cultural perspective, Cambridge University Press, Cambridge, 1986
Daniel Miller (red), Car Cultures, Berg, Oxford, 2001

	Java e trembëdhjetë
	Kultura materiale si trashëgimi kulturore
 (Ligjëratë – 2 orë)
Në këtë ligjëratë do të diskutohet për kulturën materiale dhe trashëgimizimin e saj në kontekst të jetës kulturore dhe politike. 
 (Ushtrime – 2 orë)
Diskutime dhe analiza nga literatura kryesore

	Literatura specifike
	Florina Jerliu, Trashëgimia kulturore e Kosovës: konceptet dhe kontekstet e mbrojtjes, Artini, Prishtinë, 2017
Fejaz Drançolli, Trashëgimia monumentale në Kosovë, Prishtinë, 2011
Emin Riza& Nijazi Haliti, Banesa qytetare kosovare: shekulli XII-XIX, ASHAK, 2006
Arsim Canolli, Premisa antropologjike, Cuneus, Prishtinë, 2016

	Java e katërmbëdhjetë
	Vizitë në terren
(Ligjërata – 2 orë dhe ushtrime 2 orë)
Lënda i ka 12 ligjërata tematike. Gjatë kësaj jave studentët do të dalin në vizitë studimore njëditëshe në terren. Gjatë ligjëratës dhe ushtrimeve do të ketë diskutime.

	Java e pesëmbëdhjetë
	Vizitë në terren
(Ligjërata 2 orë dhe ushtrime 2 orë)
Lënda i ka 12 ligjërata tematike. Gjatë kësaj jave studentët do të dalin në vizitë studimore njëditëshe në terren. Gjatë ligjëratës dhe ushtrimeve do të ketë diskutime. 



Vlerësimi, testimi dhe notimi: Vlerësimi dhe notimi në lëndë bëhet me vlerësim periodik. 
Testi i parë (20%) java 8 - Studentët do të sjellin një përshkrim etnografik të monumenti/gjësendi/peisazhi në kuadër të frymës etnografike të studimit të kulturës materiale dhe konsumit. Përshkrimi do të jetë jo më i gjatë se 1000 fjalë.  
 
Ese (30%) - Studentët duhet të dorëzojnë ese prej 2500-3000 fjalësh me një temë të përcaktuar bashkërisht me mësimdhënësin.
  
[bookmark: _GoBack]Provim (35%) java 15: Studentët do të hyjnë në test prej 6 pyetjesh që dalin nga temat e trajtuara në plaprogram të lëndës. 

Pjesëmarrja dhe aktiviteti në klasë (15 %): Pjesëmarrja në ligjërata dhe ushtrime është obligative. 


Në vlerësimin e lëndës do të përdoret sistemi gradues sipas “ECTS Grade Scale” që propozohet nga “Korniza Evropiane e Arsimit të Lartë”  e cila është informuar nga procesi i Bolonjës. 
	GRADA ECTS
	Përqindja e studentëve të suksesshëm që zakonisht arrijnë këtë shkallë
	Përshkrimi
	Barasvlera në sistemin e UP
	Përqindja

	A
	10
	Shkëlqyeshëm – Përformancë e jashtëzakonshme me shumë pak gabime të vogla
	10
	90-100%

	B
	25
	Shumë mirë – Mbi standardin e mesëm por me disa gabime
	9
	80-89%

	C
	30
	Mirë – në përgjithësi punë e mirë porme disa gabime të konsiderueshme
	8
	70-79%

	D
	25
	E knaqshme – Mirë por me ngecje të mëdha konsiderueshme
	7
	60-69%

	E
	10
	Kaluese – Performancë përmbush vetëm kriteret minimale
	6
	50-59%

	F
	-
	Dështim – kërkohet përsëritje e punës apo hyrje në provim përfundimtar
	5
	Nën 50%



	Kriteret në bazë të cilave vlerësohet testi i parë (20%)

	1. Në bazë të nivelit të përshkrimit të sendit 

	2. Në bazë të nivelit të metodës dhe qasjes së vrojtimit të objektit dhe artikulimit të përshkrimit

	Kriteret në bazë të cilave vlerësohet provimi (35%)

	     1. Në bazë të përgjigjeve të prezentuara në shkrim

	     2. Në bazë të nivelit të argumentimit të përgjigjeve ndaj pyetjeve të parashtruara

	     3. Në bazë të nivelit të përdorimit të koncepteve, argumenteve dhe teorive të zhvilluara në klasë dhe të lexuara në literaturë

	Kriteret në bazë të cilave vlerësohet eseja (30%)

	1. Në bazë të gjejtes së temës, interpretimit të temës së përzgjedhur dhe zhvillimit të argumentit përkatës.  

	2. Në bazë të nivelit të mendimit të pavarur dhe aplikimit, mbrojtjes dhe analizës së fakteve, arguenteve e ideve të shtjelluara

	3. Në bazë të nivelit të shkrimit: organizimit të strukturës së argumentit, krahasimit më referenca tjera, përfundimit si dhe bibliografisë dhe drejtshkrimit

	4. Në bazë të nivelit të analizës në frymën e studimeve materiale

	5. Në bazë të përdorimit të evidencës empirike në shkrim




Plagjiatura
Plagjiaturë është kopjimi, vjedhja apo përdorimi i punës së dikujt tjetër pa cituar dhe pa kredituar atë, sikundër që është edhe përdorimi i material të vetë autorit (të botuar diku tjetër) pa referencë.  Pra, plagjiatura përfshin:
1. Kopjimi direkt i fjalëve të dikujt tjetër (paragrafet apo fjalitë) dhe paraqitja e tyre sikur të ishin tuajat
2. Parafrazimi i argumentit të dikujt tjetër në tërësi pa cituar
3. Kopjimi i punës tënde që është paraqitur gjetiu
4. Kopjimi apo vjedhja e punës së studentëve tjerë. Kjo përfshin edhe esetë dhe punimet identike të paraqitura nga dy apo më shumë studentë
5. Përdorimi i eseve dhe shkrimeve “modele” nga interneti

Plagjiatura është shkelje e regullave akademike dhe do të përfundojë në procedurë disiplinore që do të thotë dështim (5). Studenti duhet t’iu referohet teksteve udhërrëfyese mbi shkrimin akademik apo të konsultohet me ligjëruesin përkatës apo edhe akademikë të tjerë. Rekomadohet leximi i revistave akademike si modele të shkrimit akademik. 
Dorëzimi i punimit
Studenti të dorëzojë punimin/esenë në kohë dhe të paktën të përfshijë emërin, mbiemërin, titullin e numërin e indeksit. Fonti duhet të jetë “Times New Roman”, 12, me hapësirë 1.5 dhe me margjina të paktën 2 cm. Punimet duhet të jenë në A4 dhe fletët duhet të jenë të ngjitura në cep të anës së majtë. 
Raporti i vlerësuesit
Mësimdhënësi ka për obligim që t’i jap komentet e tij rreth punimit të studentit duke reflektuar në mënyrë konstruktive. Notimi dhe raportimi mund të zgjas deri në 3 javë, por jipet brenda javës së parë. Në raste të caktuar mësimdhënësi mund të këshillohet me udhëheqësin akademik në vlerësimin e ndonjë rasti specifik.  

